
GIZABURUAGA 

URA ETA HARRIA
Gizaburuagako udala laburki definitu behar izango bagenu, definitzeko modurik zehatzena “harria” eta “ura” hitzak esatea izango litzateke. Bi elementu hauek eragin handia izan baitute hasieratik Lea ibaia mehartuta doan ibar aldapatsu txiki honen historian.

Gizaburuaga historiaurreko Bizkaiko udalen erakusgarri da. Herriko haitzuloek –lurraren egitura karstikoaten emaitza- historiaurreko giza kokalekuez, mitologiaz eta historian zehar harriaren zein uraren eragina izan duen kulturaz dihardute.

Gizaburuaga, Mendexa eta Amoroto bezala, jatorrian Lekeitioko ondare feudalen zati izan omen zen; hau da, Lekeitioko jaun feudal bati lotuta egon omen zen. Dirudienez, XV. mendearen hasieran, Gizaburuagako zein Amorotoko biztaleak gehitu egin ziren eta gero eta herritar gehiagok jarduten zuen nekazaritzen.

Hau guztia ondorioztatzen da 1454an Aita Santuari eskatu zitzaiolako lehen aldiz Andra Mariko eizatik banantzeko. Azkenean, ika-mika asko eta gero, 1519an Leon X. Aita Santuaren buldak Gizaburuagako eta Amorotoko parrokiei burujabetasuna eman zien. Elizaren zatitze hartatik mugatze politikoa eta administratiboa izateko beharra sortu zen, eta honeala, Elizatea sortu zen, unitate burujabe gisa.

BENGOLEAKO MULTZO HISTORIKO-ARTISTIKOA

XIV. mendeko krisialdiaren ondorioz, leinu boteretsuek elkarren kontra borrokatzeari ekin zioten, eskualdeko jarduera ekonomikoen kontrola lortzearren. Borroka horiek zirela eta, etxebizitza gotortuak, dorreak, eraiki behar izan zituzten. Dorreen zeregina ez zen bizilekua eta gotorlekua izatea besterik ez. Era berean, enpresa txiki bat bezala eratu ziren. Han, errota eta burdinola ikur ekonomikoa ziren; baseliza, ikur erlijosoa, eta dorrea, kontrol-gunea, babesteko nahiz ekoizteko. 

Gizaburuagan badira han hemenka historia distiratsuaren hondarrak, Bengoleatarren leinua eta boterea nabaria izanik.

BENGOLEAKO ERROTA-BURDINOLA

Estilo herrikoia duen multzoa da, XVIII. mendekoa. Garai batean harlanduzko presa sendo batek, ibaiaren haitzen gainean eraiki zenak, urez hornitzen zituen. Honatx zergatik den hain interesgarri: alde batetik, bikain kontserbatzen delako, Bizkaiko burdinola guztiak erortzeko zorian daudela kontuan hartzen badugu. Beste alde batetik, Pedro Villarreal de Berrizek, Lekeitioko jakintsu aitoren semeak, bere emaztearen izenean, administratzen zuen burdinoletako bat delako. Gizon honek Espainiako ilustrazioa baino lehenagoko makineria eta ingeniaritza hidraulikoari buruzko lehenengo gidaliburua idatzi zuen.

OIBARREKO SANTA MARIA EDO ANDRA MARI BASELIZA

Eraikin barrokoa da, XVIII. medekoa, mende hau baino lehenago eraiki bazen ere. Baseliza hau Ziortzako santutegian elkartzen diren garai bateko ibilbideen eta galtzaden barruan dago.

OIBARREKO KOBA

Baselizaren ondoan, errepidearen zoko batean bide bat dago, Oibarreko haitzulora edo “Lamina-koba” delakora doana. Elezaharrek lamina mitikoen bizileku bilakatu duten kobatik erreka bat irteten da.

BENGOLEAKO ZUBIA

Harrizko zubia da eta erdi-puntuko arkudun bi begi ditu. Egungo kalostra zurezkoa da. Goiko aldea, leku batetik bestera igarotzeko tokia, arku txiki bat da.

Zubian, hauts-babesaren azpian, Bengoleatarren armarri ezezagun bat dago.

BENGOLEA DORREA

Gaur egun jauregi barroko bat dago XVI. mendetik zegoen dorre bandokidearen ordez. Oinplano angeluzuzeneko eraikina da, eta oso harri-horma lodiak ditu. Aurrealde nagusian armarri bat dago: arrapala-lehoi bat, Bengoleatarren ordezkari, soro obalatu baten barruan agertzen da.

SANTA KATALINAREN PARROKI ELIZA

1519an sortu zen, Leon X. Aita Santuaren emakida betez. Errenazimentuko eraikina da, XV. mendeko estilo gotikoaren kutsua duena, baina XVIII. mendean erabat berreraiki zen eta honek izaera neoklasikoa eman zion.

Nabe bakarreko eraikina da, eta oinarrian kanpandorrea du. Oinplanoa angeluzuzena da. Eta kanpoaldean kontrahormak euskarri duten harlanduzko hormak ditu. Aurrealdeko atea arku zorrotza da, zorrotza den tokian erdi-puntuko arkua eratzen duten dobela handiz inguraturikoa. Ate ondoan harrizko urbedeinkatu-ontzi bat dago.

Aldarearen atzean zur polikromatuan margotutako erretaula bat dago. Erretaulan hiru irudi polikromatu dituen triptiko bat dago: erdian, Santa Katalina, artilea iruteko gorua eskuan duena, eta bi aldeetan , San Jose Haurtxoarekin eta San Antonio.

Erdiko nabean, eskuineko alboko pilastra bati atxikia, zurezko pulpitua dago, baxuerliebe eta erdierliebez apainduta, sei eszena eratuz. Barrualdean aipatzekoak dira XVIII. mendeko Jaiotza bat; oinarrian, absideren aurrean dagoen korua, eta marmol leuneko bataiarria.

